
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv 
 

L-Eżamijiet Annwali għall-Iskejjel Primarji 2024 

Il-Ħames Sena IL-MALTI Il-Ħin: 30 minuta 
BĦALA LINGWA BARRANIJA 

(Il-Fehim mis-Smigħ) 

Il-Karta tal-Għalliema 
 
 

Gwida għat-Tmexxija tal-Eżami tal-Fehim mis-Smigħ 

1. Qassam il-karti bil-mistoqsijiet u itlob lit-tfal jiktbu isimhom, kunjomhom u 
l-klassi. 

2. Aqra l-iskript kollu bil-mod u b’leħen ċar kemm tista’. L-iskript aqrah 
darbtejn, kwarta kull darba. 

 

Tfal, tistgħu tibdew taqraw il-mistoqsijiet f’qalbkom. Għandkom 5 minuti. Tiktbu 
xejn.  

 (Wara 5 minuti) 

Issa se naqralkom silta qasira. Isimgħu sew għax wara tridu twieġbu                           
l-mistoqsijiet fuqha.  Is-silta u l-mistoqsijiet se jinqraw darba, nagħtikom iċ-ċans 
twieġbu, u wara terġgħu tisimgħu s-silta u l-mistoqsijiet għat-tieni darba. 

Waqt li qed tisimgħu s-silta tistgħu tibdew twieġbu l-mistoqsijiet. Fl-istess ħin, 
iżda, ibqgħu attenti għal dak li qegħdin tisimgħu. 

 

Is-silta se tinqara issa. 

Il-Fatatina tat-Temp 

Waħda mara kellha żewġt ibniet: waħda bieżla u l-oħra għażżiena. It-tfajla                 
l-bieżla kienet tħobb tgħin fil-faċendi tad-dar. Xi kultant kienet toqgħod tħit 
ħdejn il-bir li kien jinsab fil-ġnien. Ġurnata waħda, riedet taħsel xi ħwejjeġ imma 
dawn bi żball waqgħu għal ġol-bir. It-tfajla ħasbet li jkun aħjar taqbeż fil-bir 
sabiex iġġibhom lura. Imma malli qabżet, taha ħass ħażin! Kif qamet sabet ruħha 
ġo għalqa mimlija fjuri ħdejn il-fatatina tat-temp. “Jekk trid toqgħod miegħi u 
tagħmel ix-xogħol tad-dar sew tiġi premjata. Qis li tfarfar l-imħaded sew biex                      
ir-rix ikun jista’ jtir u fid-dinja jkun hemm il-borra!” qaltilha l-fatatina. 

It-tfajla l-bieżla għamlet xogħol tajjeb ħafna. Imma wara ftit xtaqet tmur lura 
lejn id-dar. Il-fatatina tat-temp irringrazzjatha u wasslitha sa ħdejn bieb kbir. 
Kif qasmet għan-naħa l-oħra, it-tfajla sabet ruħha miksija kollha kemm hi                      
bid-deheb. Meta waslet lura d-dar, hija rrakkontat x’kien ġara. It-tfajla                                 
l-għażżiena wkoll xtaqet tiġi miksija bid-deheb. Malli semgħet hekk tat ġirja għal 
ħdejn il-bir u qabżet ġo fih hi wkoll. Imma din kienet għażżiena wisq biex tfarfar 
l-imħaded sew. Għalhekk il-fatatina qabdet u keċċietha. Hekk kif it-tfajla                              
l-għażżiena qasmet in-naħa l-oħra tal-bieb il-kbir, imtliet bit-tajn.  

(Silta meħuda b’addattament mill-ktieb In-Nannu Qalli Storja ta’ Natalie Portelli) 
* * * 

Issa li smajtu s-silta, se naqralkom il-mistoqsijiet. Waqt li qed naqralkom                 
il-mistoqsijiet, tistgħu tkomplu taħdmu t-tweġibiet. Se nibda naqra l-mistoqsijiet. 

TAQSIMA A 

In-numru wieħed.                                                                                                (marka) 
Immarka b’✓ l-oġġett li ma jissemmiex fis-silta. 

 TAQSIMA B 
Immarka t-tweġiba t-tajba billi tagħmel linja taħtha, skont dak li smajt fis-silta. 
In-numru tnejn.                                                                                                  (2 marki) 

Kemm kellha bniet il-mara? 
a) Waħda. 
b) Tnejn.  
ċ)  Tlieta. 

 
In-numru tlieta.                                                                                                 (2 marki) 

It-tfajla l-bieżla kienet tħobb 
a) tiżfen. 
b) tkanta. 
ċ)  tħit. 

 
In-numru erbgħa.                                                                                               (2 marki) 

Darba minnhom il-ħwejjeġ li riedet taħsel it-tfajla l-bieżla spiċċaw 
a) ġol-għalqa. 
b) ġol-ġnien. 
ċ)  ġol-bir. 

 
In-numru ħamsa.                                                                                              (2 marki) 

Il-fatatina tat-temp xtaqet li t-tfajla l-bieżla tfarfrilha sew 
a) l-imħaded. 
b) il-ħwejjeġ.  
ċ)  il-bieb il-kbir. 

 
In-numru sitta.                                                                                                  (2 marki) 

Malli għaddiet mill-bieb il-kbir, it-tfajla l-bieżla sabet ruħha miksija 
a) bit-tajn. 
b) bil-borra. 
ċ)  bid-deheb. 

In-numru sebgħa.                                                                                             (2 marki)  

It-tfajla l-għażżiena ma farfritx l-imħaded sew u mtliet 
a) bid-deheb. 
b) bit-tajn. 
ċ)  bil-borra. 

 
TAQSIMA Ċ 

Ikteb Veru jew Falz. 
 
In-numru tmienja.                                                                                             (2 marki) 

It-tfajla l-bieżla qabżet fi xmara biex iġġib il-ħwejjeġ lura.  
Veru jew Falz?       __________ 
  
In-numru disgħa.                                                                                              (2 marki) 

It-tfajla l-għażżiena kienet tħobb issajjar.  
Veru jew Falz?      __________ 
 
In-numru għaxra.                                                                                               (2 marki) 

Il-fatatina tat premju lit-tfajla li kienet bieżla.  
Veru jew Falz?        __________ 
 
TAQSIMA D 
In-numru ħdax.                                                                                                                      (marka) 

Immarka b’ ✓ il-kaxxa bl-istampa li taqbel ma’ dak li smajt. 
                            Stampa A                                            Stampa B 
                                   
 


